
Aditikritam Divakara Stotram

અદિતિકૃતં દિવાકરસ્તોત્રમ્

સા દદર્શ મહાકૂટં તેજસોઽમ્બરસંશ્રિતમ્ ।
જગાદ મે પ્રસીદેતિ ન ત્વાં પશ્યામિ ગોપતે॥ ૩૨॥
યથા દૃષ્ટવતી પૂર્વમમ્બરસ્થં સુદુર્દૃશમ્ ।
નિરાહારા વિવસ્વન્તં તપન્તં તદનન્તરમ્॥ ૩૩॥
સઙ્ઘાતં  તેજસાં તદ્વદિહ પશ્યામિ ભૂતલે ।
પ્રસાદં કુરુ પશ્યેયં યદ્રૂપં તે દિવાકર ।
ભક્તાનુકમ્પક વિભો ભક્તાહં પાહિ મે સુતાન્॥ ૩૪॥
ત્વં ધાતા વિસૃજસિ વિશ્વમેતત્ત્વં પાસિ સ્થિતિકરણાય સપ્રવૃત્તઃ ।
ત્વય્યન્તે લયમખિલં પ્રયાતિ તત્ત્વં ત્વત્તોઽન્યા ન હિ ગતિરસ્તિ સર્વલોકે ॥ ૩૫॥
ત્વં બ્રહ્મા હરિરજસંજ્ઞિતસ્ત્વમિન્દ્રો વિત્તેશઃ પિતૃપતિરપ્પતિઃ સમીરઃ ।
સોમોઽગ્નિર્ગગનપતિર્મહીધરોઽબ્ધિઃ કિં  સ્તવ્યં તવ સકલાત્મરૂપધામ્નઃ॥ ૩૬॥
યજ્ઞેશ ત્વામનુદિનમાત્મકર્મસક્તાઃ સ્તુન્વન્તો વિવિધપદૈર્દ્વિજા   યજન્તિ ।
ધ્યાયન્તો વિનિયતચેતસો ભવન્તં યોગસ્થાઃ પરમપદં પ્રયાન્તિ મર્ત્યાઃ॥ ૩૭॥
તપસિ પચસિ વિશ્વં પાસિ ભસ્મીકરોષિ
પ્રકટયસિ મયૂખૈર્હ્રાદયસ્યમ્બુગર્ભૈઃ  ।
સૃજસિ કમલજન્મા પાલયસ્યચ્યુતાખ્યઃ
ક્ષપયસિ ચ યુગાન્તે રુદ્રરૂપસ્ત્વમેકઃ॥ ૩૮॥
ઇતિ શ્રીમાર્કણ્ડેયપુરાણે એકાધિકશતતમાધ્યાયાન્તર્ગતં

અદિતિકૃતં દિવાકરસ્તોત્રં સમાપ્તમ્ ।
માર્કણ્ડેયપુરાણ । અધ્યાય ૧૦૧/૩૨-૩૮॥

